
MOZZJONI GĦAL RIŻOLUZZJONI TAL-PARLAMENT EWROPEW

dwar il-perspettivi tal-iżvilupp għat-tisħiħ tal-paċi u tan-nazzjon f'sitwazzjonijiet ta' 
wara l-kunflitti
(2008/2097(INI))

Il-Parlament Ewropew,

– wara li kkunsidra d-Dikjarazzjoni tal-Millennju ta' Settembru 2000 li tistabbilixxi l-
Għanijiet ta' Żvilupp għall-Millennju (MDGs) bħala kriterji stabbiliti b'mod konġunt mill-
komunità internazzjonali għall-eliminazzjoni tal-faqar,

– wara li kkunsidra r-Riżoluzzjoni tal-Assemblea Ġenerali tan-NU 60/1 tal-24 ta' Ottubru 
2005 dwar ir-Riżultat tas-Samit Dinji tal-2005, u b'mod partikolari l-paragrafi 138 - 140 
tagħha dwar ir-responsabilità għall-protezzjoni,

– wara li kkunsidra l-Ftehima ta' Sħubija bejn il-membri tal-Grupp ta' Stati Afrikani, tal-
Karibew u tal-Paċifiku (ACP), fuq naħa, u l-Komunità Ewropea u l-Istati Membri tagħha, 
fuq in-naħa l-oħra, iffirmata f'Cotonou fit-23 ta' Ġunju 2000, kif emendata bil-Ftehima li 
temenda l-Ftehima ta' Sħubija, iffirmata fil-Belt tal-Lussemburgu fil-25 ta' Ġunju 20051

('il-Ftehima ta' Cotonou'),

– wara li kkunsidra d-Dikjarazzjoni Konġunta tal-Kunsill u tar-rappreżentanti tal-gvernijiet 
tal-Istati Membri f'laqgħa fi ħdan il-Kunsill, tal-Parlament Ewropew u tal-Kummissjoni 
dwar Politika ta' Żvilupp tal-Unjoni Ewropea: 'Il-Kunsens Ewropew', iffirmata fl-20 ta' 
Diċmebru 20052,

– wara li kkunsidra d-Dikjarazzjoni Konġunta tal-Kunsill u tar-rappreżentanti tal-gvernijiet 
tal-Istati Membri f'laqgħa fi ħdan il-Kunsill, il-Parlament Ewropew u l-Kummissjoni 
dwar: 'Il-Kunsens Ewropew dwar Għajnuna Umanitarja'3 ,

– wara li kkunsidra r-Regolament (KE) Nru 1905/2006 tal-Parlament Ewropew u tal-Kunsill 
tat-18 ta' Diċembru 2006 li jistabbilixxi strument finanzjarju għall-koperazzjoni għall-
iżvilupp4 (Strument għall-Koperazzjoni għall-Iżvilupp (DCI)),

– wara li kkunsidra s-Sħubija Strateġika Afrika-UE: Strateġija Konġunta Afrika-UE adottata 
fis-Samit EU-Afrika f'Diċembru 2007,  

– wara li kkunsidra l-Konklużjonijiet tal-Kunsill għall-Affarijiet Ġenerali u r-Relazzjonijiet 
Esterni (GAERC) iffurmata mill-Ministri tal-Iżvilupp u d-Difiża, u l-laqgħa fi ħdan il-
Kunsill tar-rappreżentanti tal-Gvernijiet tal-Istati Membri fid-19 ta' Novembru 2007,

– wara li kkunsidra l-konklużjonijiet tal-GAERC dwar il-linji gwida rigward tfal f'kunflitti 
armati, 16 ta' Ġunju 2008, 

                                               
1 ĠU L 317, 15.12.2000, p. 3.
2 ĠU C 46, 24.2.2006, p. 1.
3 ĠU C 25 tat-30.01.2008, pġ. 1-12
4 ĠU L 378 27.12.2006, p. 41.

– wara li kkunsidra l-konklużjonijiet tal-GAERC tal-21 u 22 ta' Novembru dwar l-istrateġija 
Ewropea għall-Afrika,

– wara li kkunsidra l-‘Qafas ta' Politika tal-Unjoni Afrikana (UA) dwar Rikostruzzjoni u 
Żvilupp ta’ Wara Konflitt (PCRD)’, miftiehem mill-Istati Membri tal-AU fis-Sammit ta’ 
Banjul fil-25 ta' Ġunju sat-2 ta' Lulju 2006,

– wara li kkunsidra l-għaxar prinċipji għal azzjoni minn donatur xieraq f’sitwazzjonijiet u fi 
Stati fraġli appoġġjati mill-Grupp ta’ Stati Fraġli tal-OECD/Kumitat ta' Għajnuna għall-
Iżvilupp DAC, kif miftiehem fil-Laqgħa ta' Livell Għoli tad-DAC tat-3-4 ta’ April 2007 
f’Pariġi;

– wara li kkunsidra l-Linji Gwida OECD/DAC, Riforma u Governanza tar-Riforma tas-
Settur tas-Sigurtà, 

– wara li kkunsidra l-Komunikazzjoni mill-Kummissjoni lill-Kunsill, lill-Parlament 
Ewropew, lill-Kumitat Ekonomiku u Soċjali Ewropew u lill-Kumitat tar-Reġjuni tal-25 ta' 
Ottubru 2007, 'Lejn reazzjoni tal-UE għal sitwazzjonijiet ta' fraġilità - azzjoni 
f'sitwazzjonijiet diffiċli għal żvilupp sostenibbli, stabilità u paċi' COM (2007)0643 u d-
dokument ta' ħidma tal-istaff tal-Kummissjoni anness magħha (SEC (2007) 1417), 

– wara li kkunsidra r-riżoluzzjoni tal-15 ta’ Novembru 2007 dwar ir-rispons tal-UE għas-
sitwazzjonijiet fraġli fil-pajjiżi li qed jiżviluppaw1,

– wara li kkunsidra l-Kunċett tal-UE għall-Appoġġ għad-Diżarmament, id-
Dimobilizzazzjoni u r-Riintegrazzjoni (DDR),

– wara li kkunsidra r-riżoluzzjonijiet tiegħu tal-25 ta' Ottubru 2007 dwar is-sitwazzjoni tar-
relazzjonijiet EU-Afrika2 , 

– wara li kkunsidra r-Riżoluzzzjoni tal-Kunsill tas-Sigurtà tan-Nazzjonijiet Uniti (UNSCR) 
1325 dwar in-Nisa, il-Paċi u s-Sigurtà u l-UNSCR 1829 dwar Vjolenzja Sesswali kontra 
Nies Ċivili waqt Kunflitti,

– wara li kkunsidra l-“Punti Prinċipali tal-Istrateġija Konġunta bejn l-UE u l-Afrika” kif 
approvati mit-8 Laqgħa Ministerjali tat-Trojka bejn l-UE u l-Afrika tal-15 ta' Mejju fi 
Brussell,

– wara li kkunsidra l-Artikoli 177 sa 181 tat-Trattat KE,

– wara li kkunsidra r-Regola 45 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Iżvilupp u l-opinjoni tal-Kumitat għad-
Drittijiet tan-Nisa u l-Ugwaljanza bejn is-Sessi u l-Kumitat għall-Affarijiet Barranin (A6-
0000/2008),

A. billi nofs il-pajjiż li joħorġu minn konflitt jerġgħu jsibu ruħhom f'konflitt fi żmien ħames 
                                               
1 Testi adottati, P6_TA(2007)0540.
2 Testi adottati, P6_TA(2007)0483.

snin, hekk li t-tmiem tal-ġlied ma jwassalx awtomatikament għal stabilità soda u 
sostenibbli, 

B. billi l-MDGs stabbilew miri koerenti u marbuta biż-żmien għall-eradikazzjoni tal-faqar 
fuq medda twila ta' żmien, filwaqt li sal-2010 nofs il-popli l-aktar fqar tad-dinja jistgħu 
jsibu ruħhom jgħixu f'pajjiżi li jinsabu f'konflitti vjolenti jew qed jirriskjaw li jiġrilhom 
hekk1, 

C. billi settur tas-sigurtà professjonali li jkun trasparenti u responsabbli huwa fundamentali 
sabiex jinħolqu l-kundizzjoniiet biex jisseddqu l-paċi u l-iżvilupp,

D. billi l-proliferazzjoni ta' armamenti żgħar u armi ħfief iħeġġu l-kunflitti u l-kriminalità; 
billi fl-2006 nies ċivili kienu jagħmlu kważi tliet kwarti minn dawk li hu magħruf li 
ndarbu minn splussivi tal-art2,

E. billi kunflitti vjolenti jgerrxu investituri barrani, bil-konsegwenza li jnaqqsu bil-bosta t-
tkabbir, 

F. billi jrid ikun hemm stimulizzazzjoni ta' inizjattivi ekonomiċi privati permezz tal-
applikazzjoni tal-prinċipji tal-kompetizzjoni, tassazzjoni baxxa, regolamentazzjoni 
minima u munita stabbli, 

G. billi l-ekonomista Peruvjan Hernando De Soto jikkalkola li fid-dinja li qed tiżviluppa sa 
$9 triljun jinżammu f'assi immobbli ta' proprjetà mingħajr titolu reġistrat3,

H. billi l-Kummissjoni għall-Verità u r-Rikonċiljazzjoni tista' tgħin biex taħdem fuq atti 
iżgħar ta' vjolenza li jsiru waqt kunflitti, kif ukoll tgħin u tiffaċilità d-djalogu bejn 
komunitajiet u partijiet fil-kunflitt li qabel kienu għedewwa u tista' tara li l-ġustizzja ssir; 

I. billi soċjetà ċivili ma' tistax titrawwem minn fuq 'l isfel; billi l-qafas istituzzjonali biex 
iħalli soċjeti tiżviluppa jiġi mil-libertà ta' assoċjazzjoni u ta' espressjoni u l-iżvilupp ta' 
midja ħielsa mħarsa mil-liġi;

J. billi peer review mill- OECD/DAC 2007 tal-Politika tal-Koperazzjoni għall-Iżvilupp 
tistqarr li l-UE għandha tagħmel "użu aktar sistematiku ta' analiżi ta' konflitti bħala parti 
minn programmi u proġetti fil-livell tal-pajjiżi" sabiex "jitjieb l-impatt tagħhom u jiġi 
żgurat li ma jagħmlux ħsara",

K. billi l-iskop aħħari tal-Kummissjoni - bħala segwitu għall-Komunikazzjoni dwar ir-rispons 
tal-UE għal sitwazzjonijiet ta' fraġilità u għall-Konklużjonijiet tal-Kunsill u r-riżoluzzjoni 
tal-Parlament li ġew wara -  huma li  jitħejja Plan ta' Implimentazzjoni għall-2009 bħala 
mezz li jevalwa l-effiċjenza tal-istrumenti differenti tal-UE bl-iskop li jtejjeb aktar il-
qasam tas-sigurtà u tal-iżvilupp tagħhom,

                                               
1 Kalkolu tad-Dipartiment għall-Iżvilupp Internazzjonali bbażat fuq stimi tal-Bank Dinji fil-Prospetti Ekonomiċi 
Globali 2006: Implikazzjonijiet Ekonomiċi ta' Rimessi.
u Migrazzjoni, World Bank, Washington 14.11.2005.
2 Landmine Monitor Report 2007: Lejn dinja ħielsa minn splussivi..
3 Hernando de Soto The Mystery of Capital: Why Capitalism Triumphs in the West and Fails Everywhere Else

1. Jemmen li l-kunċett ta' "Risponsabbiltà ta' Proteżżjoni" irid jitqies bħala forma ta' sedqa 
tas-sovranità nazzjonali taċ-ċittadini u mhux bħala mezz li jnaqqsaha;

2. Jemmen bil-qawwa li jrid isir kull sforz sabiex jiġu żgurati s-servizzi bażiċi għal dawk il-
popolazzjonijiet milquta minn kunflitt, b'mod partikulari rigward l-aċċess għall-ikel, ilma 
nadif u l-iġjene, mediċini, kura tas-saħħa u sikurezza personali;

3. Huwa tal-opinjoni li f'sitwazzjonijiet ta' wara l-konflitti t-tranżizzjoni minn sigurtà militari 
għal sigurtà ċivili trid issir fl-eqser żmien prattiku u li forza ċivili indiġena tal-pulizija 
għandha tissupplixxi u eventwalment tieħu post forzi internazzjonali;

4. Huwa tal-fehma li l-mexxejja ta' forzi li qabel kienu għedewwa għandhom jitħeġġew biex 
jirrinunzjaw għall-vjolenza qabel ma jiddaħħlu fi strutturi istituzzjonali formali li 
jinkuraġġixxu l-qsim tal-poter, filwaqt li jiġi żgurat li l-partijiet kollha involuti jinżammu 
attivament infurmati u involuti fid-dibattiti kollha li jirrigwardaw arranġamenti ta' qsim ta' 
poter;  

5 Iqis li r-ritorn ta' refuġjati u popli spustjati internament għandha tkun prijorità għolja 
filwaqt li jiġu żgurati mod ta' għajxien vijabbli, b'mod partikulari billi jingħataw servizzi 
tas-saħħa u tal-edukazzjonai funzjonali  u opportunitajiet ta' xogħol, u dan għandu jsir 
permezz ta' djalogu konġunt bejn il-gruppi, edukazzjoni dwar il-paċi, tnaqqis ta' 
preġudizzji u taħriġ dwar diversità, tlaqqiegħ ta' komunitajiet li qabel kienu għedewwa, 
dispożittivi sabiex jieħdu ħsieb klejms dwar jeddijiet ta' artijiet u kura għat-trawmiet;

6. Jenfasizza li trid tittieħed azzjoni li tippromwovi r-riunifikazzjoni u r-riintegrazzjoni tat-
tfal milquta minn konflitti armati u sabiex jiġi żgurat l-aċċess għal programmi 
edukazzjonali, taħriġ vokazzjonali u appoġġ psikoloġiku;

7. Jinnota li strutturi istituzzjonali temporanji jistgħu jkollhom bżonn li jżommu  elementi 
tal-konflitt ta' qabel (pereżempju, kwoti etniċi); jenfasizza li jeħtieġ li jiġi evitat li dawn 
jitħallew jistabbilixxu ruħhom fit-tul fi strutturi istituzzjonali sabiex id-differenzi tal-
gwerra ma' jrawmux soċjetà mifruda; 

8. Jemmen li appartenenza lokali tal-proċess għat-tisħiħ tal-paċi hija għodda essenzjali għat-
tiswir ta' istituzzjoni dewwiema; jenfasizza li istituzzjonijiet, proċessi elettorali, 
reġistrazzjoni ta' votanti u reġistri elettorali, identifikazzjoni ta' votanti u mekkaniżmu 
għal kontra l-korruzzjoni jeħtieġ li jkunu trasparenti u responsabbli kemm jista' jkun 
għaliex dawn huma l-prirekwiżit għad-difiża tal-istat tad-dritt, id-drittijiet tal-bniedem, l-
istituzzjonijiet demokratiċi u d-dinjità tal-popolazzjoni, kif ukoll għall-iżvilupp 
ekonomiku, l-investiment u l-kummerċ; 

9. Jenfasizza li s-soċjetajiet l-aħjar li jinbnew huwa "minn isfel 'il fuq" u għalhekk appoġġ 
għal komunitajiet, familji, organizzazzjonijiet tas-soċjetà ċivili, organizzazzjonijiet tal-
mikrokrediti u netwerks lokali huma prikundizzjonijiet għas-suċċess ta' kull politika għall-
iżvilupp;

10. Jenfasizza li għandha tingħata prijorità għolja għat-twaqqif u l-iżvilupp ta' Reġistru tal-
Proprjetà, il-forniment ta' riżorsi għall-immappjar u r-reġistrazzjoni tal-art u ta' proprjetà 
intellettwali, u l-infurzar mill-qrati tal-liġijiet rigward proprjetà u liġijiet kummerċjali, kif 



PR\742168MT.doc 7/13 PE412.195v01-00

MT

ukoll il-faċilizzazzjoni tar-restituzzjoni tal-art mingħajr preġudizzju ta' sess; 

11. Jinnota li riżorsi naturali bħalma huma ż-żejt u d-djamanti kapaċi jwasslu l-pajjiżi lura 
għaċ-ċiklu tal-ġlied;  waqt li jirrikonoxxi r-riżultati miksuba mill-Proċess ta' Kimberley 
jitlob li dan jissaħħaħ u jiġi infurzat b'mod aktar aktar effettiv;

12. Iqis li l-ġustizzja għall-vittmi ta' konflitti hija essenzjali u li qrati nazzjonali jinsabu 
f'pożizzjoni aħjar minn dik ta' tribunali internazzjonali ta' krimini tal-gwerra  sabiex 
jiżguraw l-appartenenza proprja tal-proċessi ġudizzjarji nazzjonali u l-ikkastigar ta' dawk 
responsabbli; huwa tal-fehma li riforma ġudizzjarja tista' tkun meħtieġa sabiex jiġi 
implimentat kif suppost l-istat tad-dritt u sabiex tiżgura t-trasparenza;

13. Iqis li jrid isir kull sforz sabiex jiġu proċessati dawk li jagħmlu reat ta' vjolenza sesswali u 
jiġi żgurat li l-vittmi kollha, b'mod partikulari nisa u tfajliet, ikollhom protezzjoni ugwali 
f'għajnejn il-liġi u aċċess ugwali għall-ġustizzja1 ; 

14. Ifaħħar l-interazzjoni bejn l-UE u l-Qorti Kriminali Internazzjonali (ICC); jenfasizza li l-
appoġġ tal-UE huwa essenzjali għall-infurzar tal-mandat tal-ICC; jemmen li jeħtieġu aktar 
sforzi sostenuti sabiex is-sistema tal-ICC tkun aktar funzjonali, konsistenti u koerenti; 
iħeġġeġ lill-UE u lill-Istati Membri sabiex jindirizzaw l-implimentazzjoni b'mod immedjat  
konsistenti tal-mandati kollha ta' arrest li toħroġ l-ICC fis-sitwazzjionijiet kollha ta' 
konflitt;

15. Iħeġġeġ lill-Istati Membri biex ikomplu l-ġlieda kontra l-impunità bħala l-aktar mezz 
effettiv għall-prevenzjoni ta' abbużi futuri ta' drittijiet tal-bniedem billi jappoġġjaw l-
operat ta' tribunali internazzjonali stabbiliti;  

16. Jenfasizza li paċi sostenibbli bosta drabi tiddependi minn involviment ibbażat fuq il-
komunità u l-appartenenza proprja tal-proċess tal-paċi – proċess li jkun leġittimu biss jekk 
in-nisa jkunu involuti b'mod ugwali u jiġi rikonoxxut l-irwrol vitali li għandhom fih – u li 
l-irwol tal-komunità internazzjonali fl-appoġġ tan-netwerk tas-soċjetà ċivili  li jgħaqqad 
inizjattivi lokali, nazzjonali u internazzjonali huwa kruċjali għall-proċess tal-paċi2;

17. Jemmen li organizzazzjonijiet tas-soċjetà ċivili relevanti jistgħu jintużaw bħala forum ta' 
djalogu bejn gruppi għedewwa meta dawn ikollhom ukoll taħriġ fir-riżoluzzjoni ta' 
konflitti u f'edukazzjoni dwar il-paċi;

18. Ifakkar li r-reġistrazzjoni ta' twelid huwa dritt tal-bniedem u dritt ċivili fundamentali, 
jenfasiza li r-reġistrazzjoni ta' twelid hija ta' importanza kruċjali, b'mod partikulari waqt 
konflitt armat kif ukoll wara, għaliex din tgħin biex tipproteġi lit-tfal minn ksur tad-
drittijiet tagħhom; din trid titqies bħala kwistjoni ta' żvilupp ċentrali;

19. Jenfasizza l-ħtieġa li jkun hemm approċċ li jagħti attenzjoni lill-konflitti meta jiġu mfassla 
programmi ta' żvilupp ibbażati fuq l-appartenenza tal-pajjiż imsieħeb sabiex tittejjeb l-
effiċjenza tagħhom u tiġi kkunsidrata d-dinamika ta' konflitt; iqis li l-introduzzjoni ta' 

                                               
1 UNSCR 1820 (2008) dwar Vjolenza sesswali kontra nies civili waqt konflitti.
2 Aspetti li jirrigwardaw is-sess fil-prevenzjoni ta' konflitti armati, riżoluzzjoni tal-Parlament Ewropew dwar il-
parteċipazzjoni tan-nisa fir-riżoluzzjoni paċifika ta' konflitti, ĠU C 228, 13.8.2001, p.186.

standards indikattivi tkun għodda utli għall-evalwazzjoni tal-impatt ta' azzjonijiet ta' 
koperazzjonijiet għall-iżvilupp; 

20. Għandu l-intenzjoni li jsegwi mill-qrib ir-rispons tal-UE għal sitwazzjonijiet ta' fraġilità; 
jistieden lill-Kummissjoni biex iżżomm lill-Parlament infurmat bis-sħiħ dwar passi oħra li 
jittieħdu, b'mod partikulari f'termini ta' użu ta' dawn ir-riżultati għall-identifikazzjoni u t-
tfassil ta' azzjonijiet sussegwenti;

21. Jenfasizza l-importanza ta' tisħiħ ta' kompetenzi ta' staff tal-KE fl-implimentazzjoni ta' 
proġrammar li jagħti attenzjoni lill-konflitti permezz ta' gwida speċjalizzata, b'mod 
partikulari billi jiġu żviluppati minn staff konċernat linji gwida qosra u magħmula apposta 
dwar sensittività għall-konflitti li jkunu msejsa fuq Sistemi ta' Evalwazzjoni tal-Paċi u l-
Impatt tal-Konflitti u l-Pakkett ta' Riżorsi għas-Sensittività għall-Konflitti;

22. Iqis li huwa kruċjali li l-UE tindirizza riżorsi għat-tisħiħ tal-kompetenzi meħtieġa, inklużi 
l-uffiċċji ta' verifika li jirrapurtaw lill-parlamenti nazzjonali, sabiex dawn jingħataw is-
setgħa li jimmoniterjaw l-appoġġ mill-baġit tal-UE, b'mod partikulari f'pajjiżi wara li 
għaddew minn konflitti fejn l-attenzjoni għall-konflitti fil-programmazzjoni tal-KE hija 
kbira;

23. Iħeġġeġ lill-Istati Membri biex jipprovdu lill-Kummissjoni tan-NU għat-Tisħiħ tal-Paċi l-
appoġġ politiku meħtieġ u riżorsi adegwati biex jintlaħaq l-għan li tittejjeb l-għajnuna 
internazzjonali għal pajjiżi li għaddew minn konflitti;

24. Jagħti istruzzjonijiet lill-President tiegħu biex iressaq din ir-riżoluzzjoni lill-Kunsill, lill-
Kummissjoni, lill-gvernijiet u l-parlamenti tal-Istati Membri u lill-pajjiżi kandidati għas-
sħubija, lis-Segretarju Ġenerali tan-NU, lill-Kummissjoni tan-NU għat-Tisħiħ tal-Paċi, 
lill-Kummissjoni tal-AU u l-Kunsill Eżekuttiv tal-AU, lill-Parlament Pan-Afrikan u lill 
ACP-EU JPA. 

NOTA SPJEGATTIVA

Daħla

Dan huwa wieħed mill-aktar rapporti importanti ta' din is-sena.  Huwa jirriżulta mill-fehmiet 
imperattivi li wasslu għall-fondazzjoni tal-Kummissjoni tan-NU għat-Tisħiħ tal-Paċi fis-Samit 
Dinji tal-2005; u jassumi bħala prijorità din il-konklużjoni: nofs il-pajjiżi li jgħaddu minn 
konflitti jerggħu jidħlu f'konflitt ieħor fi żmien ħames snin.  Attwalment hemm għaddej 42 
konflitt madwar id-dinja.

Fuq quddiem nett fil-bini ta' nazzjonijiet hemm żewġ protagonisti prinċipali.  L-ewwel u l-
aktar importanti huwa l-pajjiż innifsu li jinsab f'sitwazzjoni ta' fraġilità.  Mingħajr ir-rieda 
qawwija ffukata fuq l-għan li joħroġ mill-konflitt u jorjenta ruħu lejn paċi permanenti, huwa 
kważi inevitabbli li dan jerġa' jidħol f'konflitt ieħor.  It-tieni protagonista hija l-komunità 
internazzjonali li l-irwol tagħha huwa li tagħti appoġġ u tgħin lill-pajjiż li qed jirkupra 
permezz tal-impenji finanzjarji tagħha u permezz tal-patrimonju ta' għarfien u esperjenza 
diretta tal-membri tagħha li kapaċi jitgħallmu xi jrid u x'ma jridx ikun biex jinbena pajjiż.

Il-Pjan Marshall huwa eżempju eċċellenti kif pajjiż wieħed – l-Istati Uniti – ħeġġeġ lill-
Ewropa tal-Punent kollha biex tiċħad il-gwerra u tagħżel il-paċi permanenti.

Huwa faċli li tfassal ir-rotta mixtieqa għall-paċi – il-prattika hija aktar diffiċli biex issegwiha.  
Teoretikament, ir-rotta tgħaddi mill-gwerra għall-paċi u minn hemm għar-rikostruzzjoni u s-
suċċess.  Il-proċedura t-tajba għal dan il-mudell huwa s-suġġet ta' dan ir-rapport li jiffoka 
speċifikament fuq ir-rikostruzzjoni bħala l-objettiv primarju tal-iżvilupp għall-bini ta' nazzjon.

PERSPETTIVI GĦALL-IŻVILUPP TAT-TISĦIĦ TAL-PAĊI F'SITWAZZJONIJIET 
TA' WARA L-KONFLITTI

Prijoritajiet immedjati:

 Spażju sigur fejn wieħed jista' jaħdem
 Garanzija għall-aċċess għall-ilma tajjeb u sorveljanza tat-tneħħija totali u d-dfin tal-

mejtin skond l-użanzi lokali meta jkun possibbli
 Garanzija għall-aċċess għall-ikel, is-sħana (skond it-temp), l-elettriċità u s-servizzi tas-

saħħa u l-mediċni essenzjali
 Preżenza viżibbli ta' forzi għaż-żamma tal-paċi (pulizija) biex tinżamm d-dehra tal-

forza tal-liġi u l-ordni li ma tħallix li jsir sakkeġġ; il-bini ta' netwerk lokali ta' min 
jipprovdi informazzjoni

 L-għotja ta' inċentivi lill-mexxejja lokali biex jaqsmu l-poter bejniethom u biex 
jipprovdu servizzi (kura tas-saħħa u edukazzjoni) permezz ta' amministrazzjonijiet 
lokali 

Prijoritajiet suċċessivi:

Dawn li ġejjin jeħtieġ li jiġu implimentati b'mod parallel u huma komponenti essenzjali biex 
tinbeda paċi dejjiema.  Importanti ħafna li jingħad li l-ordni preċiża ta' implimentazzjoni 

tvarja skond il-ħtiġijiet tas-sitwazzjoni speċifika u dan jiddetermina l-applikazzjoni.

1. Id-Diżarmaent, id-Dimobilizzazzjoni u r-Riintegrazzjoni (DDR)
Kif diġà ingħad, nofs il-pajjiżi li għaddew minn konflitt fi żmien ħames snin jerġgħu jsibu 
ruħhom f'ieħor. "Territorju Sigur" huwa għalhekk prirekwiżit fundamentali għal dak kollu li 
jrid jiġi wara – l-iżvilupp ekonomiku, l-investiment u l-kummerċ, kif ukoll id-difiża tal-
libertajiet u d-dinjità tal-popolazzjoni.

2. Qsim ta' poter (minn kmandanti tal-gwerra għal mexxejja politiċi)
Mexxejja ġellieda jiġu konvinti biex jirrinunċjaw għall-vjolenza u jaċċettaw il-qsim tal-poter 
permezz ta' strutturi istituzzjonali.

Fl-istess waqt, ic-cittadini li jkunu attivi u infurmati tajjeb jeħtieġ li jkunu impenjati f'din ir-
relazzjoni ta' qsim ta' poter.  Jeħtieġ li jkun hemm trasparenza fl-istadji kollha tal-proċess.  
Mhux biss hemm il-ħtieġa ta' konsultazzjoni tal-partijiet kollha, iżda jeħtieġ ukoll li din il-
konsultazzjoni tal-partijiet tkun tidher.

3. Stat tad-Dritt
Parti mir-raġuni għaliex tant pajjiżi li jkunu f'sitwazzjoni fraġli jerġgħu jisfaw f'konflitt hija li 
s-sinsla għal soċjetà stabbli, li huma l-istituzzjonijiet, mhumiex b'saħħithom biżżejjed biex 
jegħlbu t-tentazzjoniji li jerġgħu jaqgħu għal metodi immedjati  biex jinfluwenzaw id-
direzzjoni tal-avvenimienti.  Kultant l-istituzzjonijiet jistgħu fil-fatt saħansitra jaħdmu kontra 
l-istabilità.  L-element essenzjali tal-bini ta' istituzzjonijiet huwa ż-żamma tal-istat tad-dritt.  

Barra minn hekk, f'dan l-istadju l-istat tad-dritt għandu jiġi indirizzat lejn li jiġi żgurat li l-
awtorità ċentrali żżomm sod.   L-istituzzjonijiet iridu jservu ta' forza ċentripetali u mhux ta' 
forza ċentrufugali (iridu jgħaqqdu flimkien il-forzi opposti sabiex jaħdmu flimkien) u ma 
jkomplux jifirdu minn xulxin il-protagonisti diġà taħt tensjoni.

Il-bini ta' nazzjonijiet jinkludi l-bini ta' istituzzjonijiet: parlamenti nazzjonali, il-proċessi ta' 
demokratizzazzjoni u l-proċessi elettorali, il-glieda kontra l-korruzzjoni, it-trasparenza u r-
responsabilizzazzjoni.  L-għodda essenzjali għal dan huwa l-proċess ta' sjieda lokali.

4. L-ekonomija
Konflitti vjolenti jgerrxu l-investituri barranin u jistgħu jnaqqsu r-rata ta' tkabbir b'medja ta' 
2% .   Il-ħolqien ta' ambjent li jistimula l-inizjattiva ekonomika privata huwa għodda qawwija 
li ttejjeb is-sitwazzjoni ekonomika tan-nies f'pajjiżi li qegħdin jiżviluppaw.  Billi din l-
inizjattiva privata hija l-forza li tmexxiha,  jeħtieġ li jsir enfasi fuq ir-responsabilizzazzjoni 
taċ-ċittadini sabiex ikunu jistgħu jilħqu l-potenzjal totali tagħhom, b'mod partikulari billi 
jiddaħħlu fl-ekonomija l-popli spustjati.  

Il-kundizzjonijiet sabiex ikun hemm ekonomija soda, kif fehemha fis-sittinijiet il-Kanċellier 
tal-Ġermanja tal-Punent Ludwig Erhard, huma l-prosperità permezz tal-kompetizzjoni, it-
tassazzjoni baxxa, ir-regolamentazzjoni minima u valuta legali stabbli.

L-ekonomista Peruvjan Hernando De Soto jikkalkola li sa $9 triljun ta' assi fi proprjeta reali 
fid-dinja li għadha qed tiżviluppa jinżammu mingħajr titolu reġistrat.   Sakemm dawn jibqgħu 
jinżammu b'mod "informali" ma jistax ikun hemm krediti ta' ipoteki, pereżempju. 

Id-difiża tad-drittijiet għal proprjetà hija essenzjali għall-iżvilupp.  Prijorità importanti tal-
politika għall-iżvilupp għalhekk għandha tkun li tistabbilixxi u ttejjeb ir-Registri tal-Proprjetà, 
tipprovdi riżorsi għall-immappjar u r-reġistrazzjoni tal-art u ta' proprjetà intellettwali u li l-
qrati jinfurzaw il-liġi tal-proprjetà.  Is-suq ma jistax jiffunzjona jekk ma jkunx hemm sistema 
legali effettiva li fiha d-drittijiet għal proprjetà u l-obbligazzjonijiet kuntrattwali jistgħu jiġu 
żgurati u infurzati bi predittibilità u ħeffa raġjonevoli.  

Il-protezzjoni tal-proprjetà intellettwali tħares u tinkuraġġixxi l-kreatività u l-ispirtu ta' 
intrapriża. 

5. Pulizija ċivili (inklużi servizzi tas-sigurtà u ta' informazzjoni)
Settur tas-sigurtà li jkun trasparenti, responsabbli u professjonali huwa fundamentali sabiex 
jinħolqu l-kondizzjonijiet li jseddqu l-iżvilupp.  Jiġri bosta drabi li f'pajjiżi li qegħdin 
jiżviluppaw, u b'mod partikulari wara kunflitt, li l-forzi tas-sigurtà ma jkunux kapaċi jew ma 
jkunux lesti li jipproteġu liċ-ċittadini.  Fejn is-settur tas-sigurtà fl-imgħoddi jkun intuża bħala 
għodda ta' repressjoni, huwa vitali li r-riforma tas-settur tas-sigurtà (SSR) tinvolvi l-
komunitajiet lokali biex b'hekk tevita l-bżonn li dawn jieħdu f'idejhom is-sigurtà.  Huwa 
essenzjali li t-tranzizzjoni minn sigurtà militari għal sigurtà ċivili sseħħ malajr kemm jista' 
jkun.

Li tingħata sikurezza, sigurtà u aċċess għall-ġustizzja għall-popli kollha hija għalhekk 
prijorità sabiex jitnaqqas il-faqar u tinbena l-paċi.  L-introduzzjoni ta' forza tal-pulizija civili 
indiġena trid tieħu post il-forzi internazzonali taz-zamma tal-ordni li ddaħħlu fil-bidu.

6. It-tneħħija ta' spluzzivi u l-eliminazzjoni ta' armamenti żgħar u armi ħfief 
L-ispluzzivi u l-proliferazzjonui ta' armamenti żgħar u armi ħfief (SALW) jalimentaw l-
konflitti u kriminalità. Kull tentativ biex tittejjeb is-sigurtà sabiex tingħata għajnuna għall-
aċċelerazzjoni tal-iżvilupp għandu jippromwovi azzjoni li tindirizza t-trasferiment 
irrisponsabbli ta' armi u l-proliferazzjoni ta' armamemnti żgħar fis-soċjetà.  

7. Soċjetà Ċivili
Jeħtieġ li nippromwovu l-prinċipji tad-demokrazija, il-midja ħielsa u l-aċċess għal 
informazzjoni tajba.  Il-libertà ta' assoċjazzjoni u tal-espressjoni jagħmlu parti mis-sinsla taż-
żamma ta' soċjetà ċivili.  

L-approċċ prinċipali li wieħed irid isegwi fl-attivitajiet kollha għat-tisħiħ tal-paċi għandu jkun 
ibbażat fuq ir-rispett għall-valuri fundamentali tad-dinjità tal-bniedem, il-ħelsien, id-
demokrazija, id-drittijiet tal-bniedem, l-istat tad-dritt, il-ġustizzja u l-ugwaljanza u r-
responsabbilità tal-gvern lejn il-popolazzjoni.  Il-perspettiva ta' dawk li jibbenefikaw 
lokalment għandha tkun fil-qalba tal-isforzi għat-tisħiħ tal-paċi u tal-bini ta' nazzjon. 

8. Rikonċiljazzjoni u Maħfra
Dan il-pilastru tranżitorju tal-ġustizzja jinkludi r-rikonċiljazzjoni tal-istrata differenzi tal-
popolazzjoni, ir-riintegrazzjoni ta' dawk li qabel kienu għedewwa, persuni spustjati, id-
djalogu bejn il-gruppi f'konflitt bejnhom (il-fejqan minn trawmiet u l-edukazzjoni dwar il-
paċi) l-għarfien tal-verità u kumitati ta' rikonċiljazzjoni, kif ukoll is-sedqa ta' sistemi għar-
riżoluzzjoni mhux vjolenti ta' kwistjonijiet.

9. Krimini tal-gwerra
Il-ġenoċidju jeħtieġ li jiġi kkastigat u li jiġi muri li qed jiġi kkastigat.  Fejn ikun hemm il-
bżonn, jeħtieġ li jinħatru Tribunali ta' Krimini tal-Gwerra.  Huwa aħjar li l-ħatja prinċipali 
jiġu kkundannati minn qrati nazzjonali milli minn qrati internazzjonali.   

10. L-MDGs u l-Aċċess Ugwali għas-servizzi bażiċi għall-popolazzjoni.
Is-saħħa hija prirekwiżit għall-iżvilupp, kif inhuma wkoll l-ilma tax-xorb u s-servizzi iġeniċi..  
Is-sikurezza tal-ikel trid ukoll tingħata prijorità kbira.  L-edukazzjoni hija wkoll fattur kbir fit-
tnaqqis tal-faqar.  

Ħafna mill-pajjiżi li għandhom l-ogħla rati ta' mwiet ta' trabi u ta' tfal għaddew minn konflitti 
fi snin reċenti. Nuqqas ta' sigurtà fl-ambjent jagħti lok ukoll għall-kriminalità organizzata.  Il-
kapaċità produttiva ta' pajjiżi li qegħdin jiżviluppaw, imsejsa fuq ħaddiema b'saħħithom u 
b'edukazzjoni tajba, jeħtieġ li tingħata prijorità għaliex hija element essenzjali sabiex tinkiseb 
l-eradikazzjoni tal-faqar. 

11. L-ugwaljanza bejn is-sessi
In-nisa huwa protagonisti kruċjali fil-proċess ta' bini ta' kapaċitajiet u bini ta' nazzjonijiet. L-
isforzi sabiex tinkiseb soċjetà ekwa jistgħu jkunu sostenibbli biss jekk in-nisa jiġu żgurati 
parteċipazzjoni fin-negozjati għall-paċi u jkunu preżenti bis-sħiħ fix-xena politika, fil-ħajja 
ekonomika u fis-soċjetà ċivili kollha kemm hi.

12. Aċċess ekwu għar-riżorsi sostenibbli
Użu sostenibbli mingħajr ħsara għall-ambjent u aċċess ekwu għar-riżorsi naturali huma 
meħtieġa sabiex jiġi żgurat l-iżvilupp sostenibbli, li jinkludi l-problema tal-bidla fil-klima u t-
telf tal-bijodiversità.  Is-Somalja huwa eżempju tajjeb ta' x'jista' jiġri meta dawn il-kriterji ma 
jitqisux biżżejjed.

13. L-attenzjoni li tingħata għall-konflitti
L-għajnuna tista' tonqos milli jkollha rwol pożittiv jekk dawk konċernati mill-iżvilupp ma 
jagħrfux jew jevitaw kwistjonijiet li jirrigwardaw il-konflitti.  Li tingħata għajnuna mingħajr 
ma tingħata attenzjoni għall-impatt ta' konflitti li jkunu għadhom għaddejjin fuq l-iżvilupp u 
s-sigurtà tal-persuni, jew jekk tingħata permezz ta' stati li jeskludi ċerti gruppi etniċi jista' 
jkabbar ir-riskju li jinbdew jew jitkomplew il-konflitti.  L-evalwazzjoni tal-konflitti tista' ssir 
b'mod regolari sabiex isservi ta' informazzjoni fid-deċiżjonijiet dwar programmazzjoni.

Attenzjoni għall-konflitti tinkludi wkoll deċiżjonijiet dwar jekk jingħatax appoġġ għall-baġit 
lil pajjiż jew settur partikulari, dwar jekk il-biċċa kbira tal-għajnuna tingħatax permezz tal-
Istat u dwar kif l-edukazzjoni bażika, is-saħħa u programmi oħra ta' żvilupp jiżguraw li 
jkollhom l-impatt pożittiv fuq il-kawża oriġinali tal-konflitti, eċċ. L-evalwazzjonijiet 
għandhom joqgħodu fuq esperjenza mgħoddija ta' evalwazzjonijiet ta' konflitti li diġà saru u 
analiżi soċjali li diġà saru, b'mod partikulari fuq dawk li jiffukaw fuq l-inugwaljanza u l-
esklużjoni soċjali. Jeħtieġ li jsiru sforzi biex tinftiehem u tiġi sġjegata r-relazzjoni tal-
għajnuna prosposta u tal-programmi għall-iżvilupp mal-kawża oriġinali tal-konflitti, kif ukoll 
mal-kawża oriġinali tal-faqar.  

14. L-irwol tal-istituzzjonijiet internazzjonali (koerenza u konsistenza tal-Komunità 

Internazzjonali)
Il-Kummissjoni tan-NU għat-Tisħiħ tal-Paċi nħolqot bl-iskop li ttejjeb l-għajnuna 
internazzjonali għall-pajjiżi li jkunu għadhom kemm għaddew minn kunflitti. Din il-
Kummissjoni għandha tingħata appoġġ politiku u riżorsi adegwati biex tkun tista' tiffunzjona 
effettivament u tilħaq l-objettivi prattiċi tagħha fuq il-post.

Min naħa waħda, ħafna minn dawk involuti fix-xena internazzjonali jippromwovu l-bżonn ta' 
koordinazzjoni aħjar f'ambjenti ta' wara l-konflitti, bħalma huma r-Repubblika Demokratika 
tal-Kongo, is-Sierra Leone u l-Liberja, iżda minkejja xi titjib, fil-prattika huma bosta drabi 
jippromwovu l-inkoerenza u l-kompetizzjoni. L-OECD DAC kull tant żmien tagħmel verifiki 
dwar l-effettività tal-għajnuna għall-iżvilupp tal-membri tagħha. Il-kriterji ta' dawn għandu 
jiġi estiż biex jinkludi reviżjoni tal-prattiki tagħhom fil-kuntesti ta' wara l-konflitti. 

